
N
y fifidianana ihany no fomba ahazoana ny fiton-
drana ho an’ny tany mandala ny rafitra Repo-
blikana, tsy mahagaga raha samy manao izay

fomba handresena amin’ny latsabato ny ankolafin-
kery politika  samihafa eto amin’ny firenena.
Ho an’ny mpanohitra, indrindra fa ny Antoko Tiako i
Madagasikara (TIM) dia takian’izy ireo hatrany ny fa-
naovana ny ‘’fihaonambempirenena’’ hahafahana
mametraka ny fitsipi-dalao mazava sy hifanarahana
hahatongavana amin’ny fifidianana madio sady man-
garahara tanteraka .
Ho an’ireo miandany  amin’ny fitondrana  amin’izao
fotoana izao indray dia alavirin’izy ireo toy ny mandalo
fasambao ny fanatanterahana  ilay  ‘’fihaonambem-
pirenenena ‘’, satria matahotra mafy ny fahadiovan’ny
fifidianana ry zareo ireo, satria efa zatra nivelona ta-
min’ny hoso-pifidianana.
Ny tena fositra mampahazo vahana ireo zatra hala-
bato dia ny fihetsik’ireo  tompon’andraikitra eto amin’
ny firenena izay manome vahana ny mpanitsakitsaka
ny lalàna , porofo mitohoka amin’ny tendany ny tsy
namerenana ny fifidianana  ben’ny tanàna izay nahi-
tana tsy fahatomombanana, izay azo lazaina ho fa-
merezan-jo ireo vahoaka mponina any amin’ireny
kaomina tsy manana ben’ny tanàna ireny, raha man-
dala ny rafitra repoblikana ny mpitondra dia  tokony
ho laharampahamehana ny famerenana ny fifidia-
nana, saingy tsy izany ny zavamisy, fa ny lalàna

momba ny taksimoto efa tsy lany indroa no atao toto-
nondry bory , tsy maintsy laniana, dia misy tokoa ireo
mpanolotsainan’ny tanàna lany henatra  mandany
izany.
Raha ny tokony ho izy dia mendrika saziana ireo vato
misakana tsy nahafahana nanatontosana  ny fame-
renana ireo fifidianana tokony natao, kanefa iaraha-
mahalala ny  zava-misy eto amin’ny firenena, sady
iza ihany koa no sahy hitory? satria maro ireo mata-
hotra ny hoe  raha mamono biby tsy mahafaty dia
mety ifoteran’ny rambony, ary raha vao raharaha ma-
nohintohina  ny fitondrana dia haingampiasa ny fitsa-
rana, fa raha fitoriana ny  tsy mety ataon’ny fitondrana
indray dia very anjavony.  
Raha dinihina sy fakafakaina amin’ny saina tony dia
efa vizana tanteraka ny fitondrana Rajoelina, tapi-
dalan-kaleha ary efa mirediredy sisa sady tsy mena-
tra akory manova ny famaritana ny ‘’Miami’’ izay efa
endriky ny faharesena izany. Ankoatr’izay ny hevitra
afafy anapempoana ny vahoaka  tsy hifidy dia ny hoe:
‘’Rajoelina hono tsy maintsy lany’’, kanefa tsy ampa-
laikomana ny vahoaka efa leon’ny  abobo izany, fa ny
masaka ao antsain’ny olompirenena sahy mijoro dia
tsotra sady mazava, izany Rajoelina izany tsy ho lany
intsony na hangalatra aza satria ny adala no voafitaka
indroa ary ny vahoaka malagasy dia efa hendry sady
kinga.

Nanohana drafitra fam-
piasana ny tany hanatsa-
rana ny fivelomana sy
hiarovana ny tontolo iai-
nana eto Madagasikara i
Etazonia. Mponina miisa
11.000, izay monina ma-
nodidina ny faritra arova-
na no hisitraka izany. Nan-
dritra ny lanonana natao
afak’omaly tany amin’ny
Lalamben’ny Baobab izay
fanta-daza any Moron-
dava faritra Menabe, ny
Ambasadaoro amerika-
nina Claire A. Pierangelo
dia nanatevin-daharana
ny solontenan’ireo Minisi-
teran’ny Fanajariana ny
Tany, ny Tontolo Iainana
ary ny Fampandrosoana
Lovainjafy, ary koa ireo
mpiara-miombon’antoka
hafa, tamin’ny fanolorana
drafitra fampiasana tany
ho an’ny kaominina miisa
8 ao amin’ny Distrikan’i
Morondava. Ireo drafitra
natolotra ireo, izay noto-
hanan’ny governemanta
amerikana, dia sarintany
mandrafitra ny fampiasa-
na sy ny fitantanana ny
tany manodidina ny faritra
arovana ao Menabe Anti-
mena sy Kirindy Mitea, ka
hisorohana ny faharavan’
ny ala arovana, sady man-
drisika ny fampandroso-
ana ara-toekarena eo ani-
von’ny faritra. Nandray
anjara tamin’ny famolavo-
lana ireo sarintany ireo,
ny vondrom-piarahamo-
nina manodidina ny faritra
arovana sy Kirindy Mitea.
Ny tetikasa Hay Tao sy
Mikajy tohanan’ny Sam-
pandraharaha Amerikana
misahana ny Fampandro-

nanampy drafitra fampiasana ny tany hanatsarana

TONONKALO

Ny Ambasadaoron’i Etazonia sy ben’ny tanàna avy amina 
kaominina, anisan’ny nahazo fanampiana tamin’ny Amerikana.

soana Iraisampirenena
(USAID) dia nanohana
ara-bola sy ara-teknika ta-
min’ny fanofanana ireo
mpandray anjara amin'ny
famolavolana ireo sarin-
tany manan-danja ireo; ka
ho antoky ny fampandro-
soana ara-toekarena lo-
vainjafy sy ny fiarovana
ny tontolo iainana sy ny
zavamanaina eo an-toe-
rana. Tao anatin'ny folo
taona izay dia tsy nitsaha-
mitombo ny isan’ireo von-
drom-piarahamonina avy
any atsimon’ny nosy nit-
soa-ponena vokatry ny
haintany sy nifindra mo-
nina manodidina ny faritra
arovana. Ireo drafitra vao-
vao ireo dia manazava ny
toerana honenan’ny mpi-
findra monina sy ny von-
drom-piarahamonina efa
teo hatrizay ary ny toe-
rana hahafahan’izy ireo
mamboly sy miompy ary
mivelona. Ireo sarintany
ireo ihany koa dia mama-
ritra ny sisin-tany ofisia-
lin'ny faritra arovana, ary
mamaritra ny hetsika
azon'ny vondrom-piara-

hamonina atao mba ha-
hazoana antoka fa mampi-
asa ny harena voajana-
hary amin'ny taniny amin'
ny fomba maharitra izy
ireo mba hampitomboana
ny tombontsoa ara-toeka-
rena azony.

Fonenan’ireo 
karazam-biby

Ny faritra arovana ao Me-
nabe Antimena dia fone-
nan'ireo karazam-biby tsy
manam-paharoa sy eto
Madagasikara ihany no
ahitana azy, anisan'izany
ny gidron’i Madame Berthe
– izay karazan-gidro kely
indrindra eto an-tany. Na
dia eo aza ny fahasami-
hafan'ny zavamananaina
tsy manam-paharoa ao
amin'ilay faritra, dia maro
ny olana sedrainy, ary ani-
san'izany ny fandripaha-
na ala noho ny fambolena
katsaka tsy ara-dalàna, sy
ny fanapahana tsy ara-
dalàna ny hazo sarobidy
izay manimba ny fiaraha-
monina eo an-toerana izay
mivelona amin'ny ala.
Amin’ny alalan’ireo drafi-

tra fampiasana tany vao-
vao ireo, dia maro amin'
ireo mpifindra monina sy
ireo vondrom-piarahamo-
nina efa teo hatrizay no
hanana safidy ara-dalàna
hahafahan’izy ireo mame-
lona ny fianakaviany. “Ireo
drafitra ireo dia natao ho
fanampiana ny mponin’i
Menabe hivoatra ara-toe-
karena sady hiaro ihany
koa ity tontolo tsy manam-
paharoa sy tsy fahita firy
ity, ho an’ny taranaka sy
ny vahoakan’i Madagasi-
kara ary izao tontolo izao”,
hoy ny Ambasadaoro Pie-
rangelo. "Amin' ny alàlan'
ny famaritana mazava
tsara ny sisintany eo ane-
lanelan'ny tanàna sy ny
faritra arovana, dia afaka
mampiasa tsara ny tany
voafetra misy ny vondrom-
piarahamonina." I Etazo-
nia dia miara-dalana amin’
i Madagasikara toy ny
mpirahalahy mianala, mba
hanampy amin' ny fiaro-
vana ny zavamananaina
ao amin'ny firenena. Na-
nomboka tamin' ny taona
2013, ny USAID dia nano-
lotra programa maherin'
ny 60 tapitrisa dolara izay
mampiroborobo ny fam-
pandrosoana lovainjafy,
manatsara ny fiveloman'
ny vondrom-piarahamo-
nina eny ifotony, mana-
mafy ny fitan- tanana ny
harena voajanahary, ma-
namafy ny hetsika fampi-
tsaharana ny fanondrana-
na biby antsokosoko, ary
miaro tany an'arivony he-
kitara amin'ny fitrandra-
hana tsy ara-dalàna.

Isambilo

MIAMI: Miala i Andry sy 

i Mialy

Haga Razafison: hitako ny tena dikan’ilay MIAMI
mahabe resaka. MIAMI= Miala i Andry sy i Mialy.
Arphine Rahelisoa Helisoa : iza ndray no hamono
afo amin’lay Miami, sa mbola miandry baiko miaraka
aloha, alefa a! Omaly mantsy mbola nangina
Ranaivorazo Feno : Tintin sa Milou ?
Tilka Amb'ro : Dadan'i Jemima efa mandefa ao.
Mirindrasoa Mbolatiana Rahantamanana : ny an-
drasako Zao ny dikan’ Ilay hoe PARIS Ambatondra-
zaka, Rome Antananarivo.
Hany Andri : efa nisy namana nanome soupapa
PAS RIZ kkkk!
Mirindrasoa Mbolatiana Rahantamanana : Hany
Andri : toran’ ny fimehezana za !
Jocelyn Falson : izahay VMF Vondron'olona Miaro
ny Fitondrana Ankehitriny eto Madagasikara tom-
poko vonona tanteraka raha Misy Rano avy any
aminareo Tim.
Arphine Rahelisoa Helisoa :  tena mety tokoa ilay
hoe MIAMI= Miala i Andry sy i Mialy. Ny olam-ba-
hoaka fototra tsy voavahan’izy ireo mihitsy, fa ny
lainga no tena fomba itondrany.
Fameno Stephanie Tsizaraina : mbola miandry
phrase fa tsy azo atao ny manaonao foana ho
an’ireo compte fako mpanohana fitondrana.
Hany Andri : mbola mivory any @anjely klou ry
mpamono afon’ny fitondrana momba ny Miami.
Zany no tena hoe, tsy menatra mivadi-dela fotsiny
izao ilay Rajoelina.
Martial Tovonirina : I Mialy ihany no Rajoelina, ny
dikany Miami= miala i Andry sy i Mialy, na hoe :
miala Rajoelina sy Mialy.
Mamiseheno Raoelison : hihihi ! miandry ny tv plus
ry madmax an ! Io tv io koa no lasa ho toy ny TVM
sy Viva amin’izao fotoana.
Rivo Andriamanalina : ny olona noana no manao
MIAM MIAM …
Domoina Ramananavalona : hoatran' ireo zaza-
kely manao tantara ny fomba fitondran-dRajoelina
sy ny ekipany ny firenena . Tsy sarotra ny milavole-
fona rehefa tsy hay ilay IZY , fa ilay mamitaka sy
mandainga amiko tsy mety loatra.

Andronao ve ry mpampianatra dia hazakazaka no omanina,
Sa dia tena tsisy hafitsoka ny minisitra mpiahy ?
Ny hany andrasanay dia tsotra : ny mba hizaràna hanina,
F`efa maina ny mpampianatra na ny vavy na ny lahy !

Azo an-tsaina  fa kabary tsy hahasarika mihitsy
No anasana ireo mpampianatra efa tratry ny krizy,
Ka ny avy amin`ny tsy miankina dia inoana fa ho vitsy,
Fa aleony ihany aloha manao izay hampahay ny ankizy !

Andronao ve ry mpampianatra dia hazakazaka no omanina,
Nefa ianao efa mahantra mila tsy hahajoro intsony ?
Sa ny maha-ianao anao no efa tena hamaivanina,
Fa ianao dia tsisy vidiny amin`ireo mpitondra ambony ?

…Nefa ireo mpitondra ve dia mety ho tonga eny amin`ny avo
Raha tsy nisy ireo mpampianatra nanome fahalalana ?
Sa dia tongatonga ho azy ireo mitonona ho “favo”
Ka manao izay tiany hatao sy mampiseho ny hadalana ?

